
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 5ª, SANIDADE,

POLÍTICA SOCIAL E EMPREGO
 

Día: 03.10.2019        Hora: 10:30



 
 

 

 

A Comisión 5ª, Sanidade, Política Social e Emprego, da que vostede forma parte, 

reunirase o próximo día 3 de outubro de 2019, ás  10:30  horas, no pazo do Parlamento. 

 

A orde do día é a seguinte : 

 

 

Punto único.- Preguntas 

  

1.1 52612 (10/POC-008135) 

 Grupo Parlamentario Popular de Galicia 

 Núñez Centeno, Aurelio Alfonso e 8 máis 

 Sobre os resultados da campaña de vacinación contra a gripe 

 Publicación da iniciativa, BOPG n.º 514, do 31.07.2019 

  

1.2 52855 (10/POC-008208) 

 Grupo Parlamentario dos Socialistas de Galicia 

 Torrado Quintela, Julio e Blanco Rodríguez, Noela 

 Sobre a política do Goberno galego en relación coa inclusión da vacina 

contra a meninxite B no calendario vacinítico 

 Publicación da iniciativa, BOPG n.º 515, do 01.08.2019 

  

1.3 52874 (10/POC-008212) 

 Grupo Parlamentario do Bloque Nacionalista Galego 

 Prado Cores, María Montserrat e 5 máis 

 Sobre as actuacións do Goberno galego tendentes a establecer un sistema 

estable de financiamento nas fundacións de investigación vinculadas aos 

centros sanitarios 

 Publicación da iniciativa, BOPG n.º 515, do 01.08.2019 

  

1.4 53271 (10/POC-008331) 

 Grupo Parlamentario de En Marea 

 Solla Fernández, Eva 

 Sobre a valoración por parte do Goberno galego da política laboral no 

Servizo Galego de Saúde 

 Publicación da iniciativa, BOPG n.º 522, do 30.08.2019 

  

1.5 53620 (10/POC-008407) 

 Grupo Parlamentario Mixto 

 Vázquez Verao, Paula e Villares Naveira, Luis 

 Sobre a implantación e xestión da figura de asistente persoal para a vida 

independente no eido do Sistema para a autonomía e a atención á 

https://sede.parlamentodegalicia.gal/tramites/csv/REXISTROcTpZA0hsU8


 
 

 

 

dependencia 

 Publicación da iniciativa, BOPG n.º 522, do 30.08.2019 

  

1.6 53692 (10/POC-008424) 

 Grupo Parlamentario dos Socialistas de Galicia 

 Blanco Rodríguez, Noela e Torrado Quintela, Julio 

 Sobre a garantía por parte da Xunta de Galicia de que o futuro centro de 

atención a persoas con diversidade funcional de Ourense vai ser de xestión 

pública, a cantidade de persoal que empregará, o inicio previsto das obras 

e da posta en funcionamento, o porqué das demoras e as medidas 

adoptadas para solucionar ata entón a falla de prazas para persoas con 

discapacidade 

 Publicación da iniciativa, BOPG n.º 522, do 30.08.2019 

  

1.7 54485 (10/POC-008606) 

 Grupo Parlamentario do Bloque Nacionalista Galego 

 Prado Cores, María Montserrat e 5 máis 

 Sobre as medidas adoptadas pola Xunta de Galicia para evitar a 

precariedade laboral da mocidade e a súa valoración respecto das 

actuacións que están a levar a cabo as empresas de traballo temporal 

 Publicación da iniciativa, BOPG n.º 524, do 04.09.2019 

  

1.8 55361 (10/POC-008735) 

 Grupo Parlamentario Popular de Galicia 

 Fernández Macías, Jackeline Elizabeth e 8 máis 

 Sobre o balance do Goberno galego respecto do desenvolvemento da 

campaña de verán 2019, da Dirección Xeral de Xuventude, Participación 

e voluntariado, e dos campamentos levados a cabo baixo o lema "O verán 

que queres vivir" 

 Publicación da iniciativa, BOPG n.º 533, do 18.09.2019 

 

O que lle comunico para o seu coñecemento e a súa convocatoria á devandita reunión. 

 

Santiago de Compostela, 25 de setembro de 2019 

 

 

 

 

Marta María Rodríguez-Vispo Rodríguez 

Presidenta da Comisión 
 

Marta María 
Rodríguez-
Vispo Rodríguez

Firmado digitalmente por Marta 
María Rodríguez-Vispo Rodríguez 
Nombre de reconocimiento (DN): 
cn=Marta María Rodríguez-Vispo 
Rodríguez, 
email=marta.rodriguez.vispo.rodrigue
z@parlamentodegalicia.gal 
Fecha: 2019.09.25 18:31:34 +02'00'

https://sede.parlamentodegalicia.gal/tramites/csv/REXISTROcTpZA0hsU8


Asinado dixitalmente por:

 

Marta María Rodríguez-Vispo Rodríguez na data 25/09/2019 18:31:34

RELACIÓN DE MEMBROS DE 
COMISIÓN 5ª, SANIDADE, POLÍTICA SOCIAL E

EMPREGO
POR ORDE ALFABÉTICA

 

Mesa

 

Vogais

Presidenta
Marta María Rodríguez-Vispo Rodríguez P

Vicepresidente
Miguel Ángel Tellado Filgueira P

Secretaria
María Montserrat Prado Cores BNG

María Encarnación Amigo Díaz P
Noela Blanco Rodríguez S
María Ángeles García Míguez P
Aurelio Alfonso Núñez Centeno P
Marta Rodríguez Arias P
María Soraya Salorio Porral P
Eva Solla Fernández GCE
Julio Torrado Quintela S
Paula Vázquez Verao M



 

 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1. Preguntas



 

 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.1 52612(10/POC-008135)

Grupo Parlamentario Popular de Galicia

Núñez Centeno, Aurelio Alfonso e 8 máis

Sobre os resultados da campaña de vacinación contra a gripe

Publicación da iniciativa, 514, 31.07.2019



 

 

A Mesa do Parlamento  

Aurelio Núñez Centeno, Encarna Amigo Díaz, Marián García Míguez, Marta 

Rodríguez Arias, Marta Rodríguez-Vispo Rodríguez, Soraya Salorio Porral, Miguel 

Tellado Filgueira, Raquel Arias Rodríguez e Sandra Vázquez Domínguez, 

deputados e deputadas do Grupo Parlamentario Popular de Galicia, ao abeiro do 

disposto no artigo 152 e concordantes do Regulamento da Cámara, presentan ante esa 

Mesa, a seguinte pregunta para a súa resposta oral na Comisión 5ª, Sanidade, 

Política Social e Emprego.  

 A gripe é unha enfermidade respiratoria, habitualmente de escasa gravidade, causada 

por virus.  

Este virus transmítese por secrecións respiratorias, expulsadas polas persoas 

infectadas ao falar, tusir ou esbirrar, provocando febre, tose, cefalea, dores musculares 

ou articulares  con astenia.  

A vacina da gripe protexe á poboación, maior ou grupos de risco, diminuíndo a 

incidencia de complicacións de gravidade, e polo tanto evitando ingresos hospitalarios 

e mortes secundarias á enfermidade.  

Como en anos anteriores, coa chegada do outono púxose en marcha a nova campaña 

de vacinación antigripal, dirixida fundamentalmente ás persoas maiores, pero tamén a 

nenos e adultos con enfermidades crónicas, embarazadas, persoas residentes en 

institucións pechadas, persoal sanitario ou de atención a maiores, ou persoas que 

exercen traballos esenciais para a comunidade.  

Por todo isto os deputados asinantes formulamos a seguinte pregunta en Comisión:  

Cales son os resultados da campaña de vacinación contra a gripe?  

  

Santiago de Compostela, 16 de xullo de 2019 

 

 

 

Asinado dixitalmente por: 

 

Aurelio Alfonso Núñez Centeno na data 15/07/2019 13:12:14 

María Encarnación Amigo Díaz na data 15/07/2019 13:12:43 

 

María Ángeles Garcia Míguez na data 15/07/2019 13:13:07 

 

Marta Rodriguez Arias na data 15/07/2019 13:13:20 

 

Marta María Rodríguez-Vispo Rodríguez na data 15/07/2019 13:13:38 

 

María Soraya Salorio Porral na data 15/07/2019 13:14:16 

 

Miguel Ángel Tellado Filgueira na data 15/07/2019 13:14:28 

 

Raquel Arias Rodríguez na data 15/07/2019 13:14:50 

 

Sandra Vázquez Dominguez na data 15/07/2019 13:15:14 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.2 52855(10/POC-008208)

Grupo Parlamentario dos Socialistas de Galicia

Torrado Quintela, Julio e Blanco Rodríguez, Noela

Sobre a política do Goberno galego en relación coa inclusión

da vacina contra a meninxite B no calendario vacinítico

Publicación da iniciativa, 515, 01.08.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

Julio Torrado Quintela e Noela Blanco Rodríguez, deputado e deputada 

pertencentes ao Grupo Parlamentario dos Socialistas de Galicia, ao abeiro do 

disposto no artigo 152 do Regulamento da Cámara, presentan ante esa Mesa a 

seguinte pregunta para a súa resposta oral en Comisión 5.ª, Sanidade, Política 

Social e Emprego. 

O debate sobre a inclusión da vacina para a meninxite B, o Bexsero (propiedade da 

empresa farmacéutica GSK), dentro do calendario vacinal e o seu financiamento 

sobre a financiación ou non por parte do sistema público de saúde vén sendo, de 

maneira activa, un elemento de discusión no eido clínico e político sobre o sistema 

sanitario en Galicia.  

 

Neste debate, que obtivo relevancia pública, existiron opinións diversas e moitos 

profesionais apoiaron a súa inclusión dentro do calendario vacinal. Esas 

recomendacións, acompañadas da súa dispoñibilidade nas oficinas de farmacia, 

provocou unha elevada demanda do produto, a prezos elevados aínda.  

 

Recentemente foi coñecido que existe participación de investigadores españoles do 

sistema público en estudios e proxectos de diversas farmacéuticas. Entre eses 

casos, algún investigador do sistema público de Galicia foi financiado, entre outras 

empresas, pola farmacéutica GSK, propietaria do Bexsero. Estes investigadores 

promocionaron a utilización destas vacinas, e no caso galego as responsabilidades 

dentro do sistema público están na dirección do IDIS (Instituto de Investigación 

Sanitaria de Santiago), e en particular no área referida a vacinas. 

 

A posible coincidencia de intereses entre a financiación privada e a referencia 

clínica dentro do sistema público na toma de decisións ou influencia sobre o caso 

de determinadas vacinas supón, con claridade, un elemento que necesita ser 

esclarecido. 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

 

Por todo o exposto, o deputado e a deputada que asinan formulan as seguintes 

preguntas para o seu debate en Comisión: 

1. Tivo o IDIS algunha influencia na decisión do Goberno de Galicia sobre a 

non inclusión da vacina contra a meninxite B no calendario vacinal? 

2. Coñece o Goberno da Xunta de Galicia a existencia deste posible conflito de 

intereses que afecta ás decisións sobre o calendario vacinal? 

3. Cre a Xunta de Galicia que a información sobre posible conflito de intereses 

dalgún investigador do sistema público de Galicia foi efectiva e 

notoriamente trasladada en publicacións, informes, proxectos ou 

participación en tomas de decisións? 

4. Considera a Xunta de Galicia que a participación de investigadores, do 

sistema público de saúde, expertos no tema das vacinas, en proxectos 

financiados por empresas farmacéuticas responde aos esixibles criterios de 

ética e profesionalidade? 

 

Pazo do Parlamento, 18 de xullo de 2019 

Asdo.: Julio Torrado Quintela 

       Noela Blanco Rodríguez 

Deputado e deputada do G.P. dos Socialistas de Galicia 

 

 

 
Asinado dixitalmente por: 

 
Julio Torrado Quintela na data 22/07/2019 13:29:39 

 
Noela Blanco Rodríguez na data 22/07/2019 13:29:50 

 

C
S

V
: R

E
X

IS
TR

O
w

ey
bH

xc
bs

9
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/



 

 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.3 52874(10/POC-008212)

Grupo Parlamentario do Bloque Nacionalista Galego

Prado Cores, María Montserrat e 5 máis

Sobre as actuacións do Goberno galego tendentes a establecer

un sistema estable de financiamento nas fundacións de

investigación vinculadas aos centros sanitarios

Publicación da iniciativa, 515, 01.08.2019



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

1 

 

Á Mesa do Parlamento 

Montserrat Prado Cores, Luis Bará Torres, Olalla Rodil Fernández, Ana 

Pontón Mondelo, Xosé Luis Rivas Cruz, e Noa Presas Bergantiños, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para a súa 

resposta oral en Comisión, relativa á información sobre o cobro de “honorarios” de 

investigadores públicos pagados por farmacéuticas. 

 

O pasado martes 16 de xullo un medio de comunicación facía pública unha 

información co título “Investigadores de centros públicos cobran ‘honorarios’ das 

farmacéuticas cuxas vacinas promocionan”. Afirma a nova do xornal que o pediatra 

Federico Martinón Torres, cobrou miles de euros de farmacéuticas cuxas vacinas  para a 

meninxite promocionaban,  no medio do proceso polo que o Ministerio de Sanidade 

debatía a incorporación ao calendario oficial, e ao tempo que a Axencia Española do 

Medicamento permitiu a súa comercialización en farmacias. 

A Axencia do Medicamento tomou a decisión  de converter Bexsero de GSK en 

produto de acceso en farmacias, do mesmo xeito a tetravalente de Pfizer. No 2019 as 

dúas vacinas pasaron ao calendario oficial  a partir dos 12 anos e polo tanto implica 

financiamento público e miles de vendas. 

Informan que o pediatra Martinón Torres ingresou 71.800 euros de Pfizer, 

24.500 de GSK, 29.474 de MSD e 23.231 de Sanofi. 

Federico Martinón Torres coordina o grupo de Xenética, Vacinas e Pediatría do 

Instituto de Investigación Sanitaria de Santiago, IDIS,  é Xefe de Servizo de Pediatría 

2 

 

do CHUS,  coordinador de Regalip, Rede Galega de Investigación Pediátrica, que 

realiza ensaios clínicos entre outras cuestións sobre vacinas  en nen@s galeg@s, ao 

tempo que ten moita participación en xornadas de formación para enfermería e pediatras 

sobre vacinas, financiados por empresas farmacéuticas ( Sanofi, MSD, Pfizer, Glaxo). 

Esta información dáse nun contexto no que o Partido Popular foi dando pasos 

para ceder o I+D+i do Servizo Galego de Saúde ao ámbito privado, de xeito  que tanto 

as industrias sanitarias  como a farmacéuticas privadas sexan as principais fontes de 

financiamento das actividades e instalacións, e polo tanto teñan o control de organismos 

estratéxicos  como ACIS, Axencia de Docencia, Formación, Investigación, Innovación e 

Avaliación de Tecnoloxías e Servizos Sanitarios, e a Axencia Galega de Sangue e 

Tecidos. 

Deste xeito ceden ás empresas privadas a formación d@s profesionais da 

sanidade, d@s directiv@s, o control da investigación e da avaliación das tecnoloxías, a 

investigación, as doazóns de sangue, coordinación de transplantes... Control por 

laboratorios farmacéuticos e multinacionais da tecnoloxía e da sanidade privada que 

orientan os contidos ás súas áreas de negocio. 

É unha evidencia que a Consellaría de Sanidade e o PP crearon a ACIS, axencia 

galega do coñecemento en saúde, e a Axencia Galega de Sangue e Tecidos,  para dar 

cabida á “colaboración público privada” e transferir o coñecemento do sector público á  

empresa privada. 

As fundacións de investigación vinculadas aos centros sanitarios deben 

integrarse no sector público autonómico e, por ende, no Sistema Público de Saúde 

de Galicia. Así mesmo, as súas contas deben someterse a rendición. 

O Consello de Contas a este respecto estableceu no informe de fiscalización 

que “deben establecerse condicións que posibiliten un sistema estable de 

financiamento sobre o que asentar a formulación de orzamentos realistas que 

deben ser acompañadas de medidas rigorosas para o seu cumprimento” e que 

“debe implantar un sistema integral de  contabilidade de acordo coas  esixencias 

do Plan Xeral de Contabilidade Pública de Galicia, ao fin de dispor de información 

adicional á administrativo-orzamentaria, e presentar as contas anuais – o balance 

de situación e a conta do resultado económico patrimonial – de acordo coas 

esixencias do referido Plan”. 

As fundacións de investigación sanitaria deben ser consideradas como 

entidades do sector público autonómico e polo tanto a actividade que realizan estar 

suxeita ás directrices de carácter xeral emanadas pola organización pública. 

Parece evidente que esta situación debe ser obxecto de explicación e 

aclaración por parte d@s responsábeis da Consellaría de Sanidade, xa que todo 

apunta, como mínimo, a fortes conflitos de intereses. 

 

Por todo o exposto formúlanse as seguintes preguntas para a súa resposta oral en 

comisión: 

Cal é a opinión do Goberno galego sobre a información do cobro de 

“honorarios” por valor de miles de euros da industria farmacéutica deste 

profesional con tantas responsabilidades na sanidade pública galega? 

Non considera que, como mínimo, estamos diante dunha situación de 

conflito de intereses? 

Podemos ter a garantía de que as decisións e recomendacións que realizan 

son en base a evidencias científicas e non criterios de vantaxe económica? 

Que accións vai realizar para clarificar esta situación? 

Que medidas vai tomar para garantir que os intereses da sanidade pública 

galega non estean supeditados a intereses privados? 

Vai realizar actuacións para establecer con claridade o carácter público das 3 

fundacións hospitalarias de xestión dos institutos de investigación biomédica 

de Galiza, e a súa dependencia da Axencia Galega do Coñecemento en 

Saúde ( ACIS), creada a tal fin? 

Vai establecer condicións que posibiliten un sistema estable de 

financiamento nas fundacións de investigación vinculadas aos centros 

sanitarios? 

Existe un sistema integral de  contabilidade de acordo coas  esixencias 

do Plan Xeral de Contabilidade Pública de Galicia nas fundacións de 

investigación vinculadas aos centros sanitarios? 

 

 

Santiago de Compostela, 23 de xullo de 2019 

 

Asdo.: Montserrat Prado Cores 

Luis Bará Torres 

Olalla Rodil Fernández 

Noa Presas Bergantiños 

Xosé Luis Rivas Cruz 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

María Montserrat Prado Cores na data 23/07/2019 10:28:57 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.4 53271(10/POC-008331)

Grupo Parlamentario de En Marea

Solla Fernández, Eva

Sobre a valoración por parte do Goberno galego da política

laboral no Servizo Galego de Saúde

Publicación da iniciativa, 522, 30.08.2019



 
 

 
 

Á MESA DO PARLAMENTO 

 

Eva Solla Fernández, deputada do Grupo Parlamentario de En Marea, ao 

abeiro do disposto no artigo 156 do Regulamento da Cámara, presenta as 

seguintes preguntas para a súa resposta oral na comisión 5ª.   

 

Dende a chegada da crise, a precariedade pasou a consolidarse en Galicia como 

un factor totalmente estrutural no mercado de traballo. Nin a propia 

Administración pública fuxe desta situación, que lonxe de dar exemplo na 

estabilidade laboral fomenta cada día máis, situación precarias.  

 

Un dos maiores exemplos de precariedade exercida dende a Administración 

Pública e a do Servizo Galego de Saúde, con récord de temporalidade e 

sobrecarga de traballo para o persoal que presta servizos no mesmo.  

 

A eliminación de postos de traballo mediante amortizacións dos mesmos e a 

escasa planificación nas Ofertas Públicas de Emprego, provocou unha perda de 

profesionais que afecta ao funcionamento do propio sistema e dificulta a 

ordenación dos servizos.  

 

Ademais, esta situación que afecta directamente á calidade asistencial que se 

presta nun servizo tan delicado como é o da saúde, vulnera tamén os dereitos 

laborais das traballadoras e traballadores, tanto en material de abuso na 

temporalidade, tempos de descanso ou dereitos retributivos.  

 

Unha situación intolerable provocada por unha mala xestión e unha política de 

recortes e deterioro dos servizos públicos, que no que se refire á material laboral 

xa recibiu varios toques de atención por parte de Europa, a Seguridade Social ou 

o Tribunal de Xustiza de Galicia.  

 

Con todo, o Goberno segue sen tomar nota, axudando no aumento da 

precariedade e no deterioro dos nosos servizos públicos.   

 

Por todo o anterior o Grupo Parlamentario de En Marea PREGUNTA:  

 

- Considera o Goberno que a súa política laboral no SERGAS está sendo legal 

e axeitada? 

- Van a levar a cabo algunha medida para respectar os dereitos laborais e 

manter unha calidade asistencial axeitada no SERGAS, tendo en conta as 

sentencias e as protestas que se están dando? 

- Ten realizado algún informe o Goberno en relación ao número de persoal 

eventual que concatena máis de tres anos de contratos para postos de carácter 

estrutural?  

- Cales foron as xestións feitas polo Goberno galego cos diferentes Gobernos 

centrais sobre a taxa de reposición dende a entrada en vigor da mesma?  

- Pensan dar cumprimento aos acordos retributivos acadados antes do inicio da 

crise? 

 

Santiago de Compostela, a 2 de agosto de 2019 

 

Asdo.: Eva Solla Fernández 

 Deputada do G. P. de En Marea 

Asinado dixitalmente por: 

 

Eva Solla Fernández na data 02/08/2019 10:48:34 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.5 53620(10/POC-008407)

Grupo Parlamentario Mixto

Vázquez Verao, Paula e Villares Naveira, Luis

Sobre a implantación e xestión da figura de asistente persoal

para a vida independente no eido do Sistema para a autonomía

e a atención á dependencia

Publicación da iniciativa, 522, 30.08.2019



 

 

Á MESA DO PARLAMENTO 

 

Paula Vázquez Verao e Luís Villares Naveira, deputada e deputado pertencentes ao 

Grupo Parlamentario Mixto, ao abeiro do disposto no artigo 156 do Regulamento da 

Cámara, presentan a seguinte Pregunta para a súa resposta oral na Comisión 5ª. 

 

A Orde do 2 de xaneiro de 2012 de desenvolvemento do Decreto 15/2010, do 4 de febreiro, 

polo que se regula o procedemento para o recoñecemento da situación de dependencia e do 

dereito ás prestacións do Sistema para a Autonomía e a Atención á Dependencia, o 

procedemento para a elaboración do programa individual de atención e a organización e 

funcionamento dos órganos técnicos competentes, regula a libranza de asistente persoal. 

 

Así, dispón que “a libranza de asistencia persoal está destinada a contribuír á cobertura dos 

gastos derivados da contratación dun/unha asistente/a persoal que facilite o aceso á 

educación e/ou ao traballo, así como promover unha maior autonomía no exercicio das 

actividades da vida diaria ás persoas en situación de gran dependencia”.  

 

Por Decreto 15/2010 do 4 de febreiro  existe unha libranza de AP que consiste nun pago 

directo á persoa usuaria, que pode elixir entre contratar a través dunha empresa ou mediante 

alta da persoa AP no Réxime Xeral de Traballadores/as Autónomos/as.  

 

Dende o ano 2013 existe un servizo de Asistencia Persoal cuxa xestión o levan as entidades 

segundo o disposto no art. 3 e art. 5 C) do  DECRETO 149/2013, do 5 de setembro, polo 

que se define a carteira de servizos sociais para a promoción da autonomía persoal e a 

atención ás persoas en situación de dependencia e se determina o sistema de participación 

das persoas usuarias no financiamento do seu custo. 

 

Na práctica, danse casos de derivacións de persoas usuarias a empresas, imposibilitando 

contratar a persoas autónomas ou mediante asociacións de persoas usuarias. 

En canto á formación específica requirida ás persoas asistentes persoais, ás persoas 

contratadas como autónomas comezóuselle a pedir esta formación como un requisito, e non 

só téndoa en conta como mérito, como sinala na Orde que desenvolve o Decreto 15/2010. 

Mesmo atopamos un caso no que se retira a libranza de AP se non se acredita formación 

específica, indicando que a formación específica sería o título de Técnico en Atención a 

Persoas en Situación de Dependencia. 

 

Asemade, dende a propia Consellería indícase ás persoas que deben contratar a través de 

COGAMI, sinalando en comunicacións que a prestadora do servizo é COGAMI. 

 

Por outra parte, as persoas afectadas tamén nos teñen relatado atrasos na concesión da 

libranza, tendo agardado ata 1 ano pola resolución. 

 

A Xunta publicou recentemente a Orde do 19 de novembro de 2018 pola cal “se regula o 

procedemento de obtención das habilitacións para profesionais pertencentes ás categorías de 

persoal coidador, xerocultor, auxiliar de axuda no fogar e asistente/a persoal nos centros e 

servizos sociais do Sistema para a autonomía e atención á dependencia, no ámbito da 

Comunidade Autónoma de Galicia”. En relación ás AP, sinala que “no caso dos/das 

asistentes/as persoais, as esixencias de cualificación profesional adaptaranse á regulación 

que se estableza polo Acordo do Consello Territorial de Servizos Sociais e do Sistema para 

a autonomía e atención á dependencia, que se aprobe para ese efecto”. Polo tanto, aínda non 

hai consenso específico sobre a figura da prestación de Asistente Persoal no conxunto do 

Estado. Ademais, non se está afondando no disposto na  Convención Internacional sobre os 

Dereitos das Persoas con Discapacidade, en relación á vida independente. 

 

Polo exposto, a deputada e o deputado que subscriben formulan a seguinte pregunta á Xunta 

de Galicia: 

 

- Por que se denega a contratación de Asistentes Persoais mediante a figura de 

autónomo/a? 

- Por que a Xunta indica, a través das Xefaturas Territoriais da Consellería de Política 

Social, que a prestadora do servizo de AP en Galicia é COGAMI, cando poden 

prestalo persoas autónomas (no caso da libranza) ou outras empresas? 

 

- Por que a Xunta cambia de criterio á hora de conceder ou retirar a prestación, 

convertendo o que era un mérito (formación específica) en requirimento? 

 

- Vai a Xunta desenvolver de xeito pleno a figura de Asistente Persoal para a Vida 

Independente, con horas suficientes e mediante fórmulas que optimicen os recursos 

públicos e deriven directamente na persoa usuaria? 

 

- Vai seguir a Xunta co sistema actual ou vai promover fórmulas de xestión da AP 

acordes coa Convención Internacional sobre os Dereitos das Persoas con 

Discapacidade? 

 

- Como é o procedemento, detallado, de pago e contratación do servizo de Asistente 

Persoal vía empresas de COGAMI?  

 

- Cantas libranzas e servizos de Asistente Persoal hai neste momento en cada unha das 

provincias galegas e cal é a súa modalidade de contratación? 

 

- Ten coñecemento a Xunta de que, no caso de persoas que teñen MUFACE, se lles 

computa como ingreso a libranza de Asistente Persoal? 

 

- Cal é a lista de agarda, por provincias, para a libranza e servizo de Asistente Persoal? 

 

Santiago de Compostela, 9 de agosto de 2019. 

 

Asdo.: Paula Vázquez Verao 

Luís Villares Naveira 

Deputada e deputado do G.P. Mixto. 

Asinado dixitalmente por: 

 

Paula Vázquez Verao na data 09/08/2019 10:26:25 

 

Luis Villares Naveira na data 09/08/2019 10:26:39 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.6 53692(10/POC-008424)

Grupo Parlamentario dos Socialistas de Galicia

Blanco Rodríguez, Noela e Torrado Quintela, Julio

Sobre a garantía por parte da Xunta de Galicia de que o

futuro centro de atención a persoas con diversidade funcional

de Ourense vai ser de xestión pública, a cantidade de persoal

que empregará, o inicio previsto das obras e da posta en

funcionamento, o porqué das demoras e as medidas adoptadas

para solucionar ata entón a falla de prazas para persoas con

discapacidade

Publicación da iniciativa, 522, 30.08.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

Noela Blanco Rodríguez e Julio Torrado Quintela, deputada e deputado 

pertencentes ao Grupo Parlamentario dos Socialistas de Galicia, ao abeiro do 

disposto no artigo 152 do Regulamento da Cámara, presentan ante esa Mesa a 

seguinte pregunta para a súa resposta oral en Comisión 5.ª, Sanidade, Política 

Social e Emprego. 

 

A situación da atención á discapacidade e á dependencia en Galicia están a sufrir 

un gran deterioro derivado das políticas de retallos e desatención da Xunta de 

Galicia, ademais das insufribles listas de espera, do limbo da dependencia, este 

ámbito é mostra tamén das disfuncións territoriais e da marxinación que sofre a 

provincia de Ourense. 

 

A Plataforma Procap Ourense (Centro de Atención a Persoas con Diversidade 

Funcional), composta polos nais e nais de nenos e nenas con discapacidade, 

ANPA do CEE Miño, e unha amplísima representación de organizacións 

políticas, sindicais, e sociais da provincia de Ourense, leva tempo poñendo en 

evidencia unha destas discriminacións, evidenciando a falla de infraestruturas 

públicas non concertadas na provincia que permitan a continuidade na atención 

das persoas con discapacidade a partir dos 21 anos atendidas nese centro ou en 

calquera outro da provincia.  

 

Ourense é a única provincia que non dispón dun espazo destas características, xa 

que en Lugo hai un centro en Sarria con 120 prazas, Pontevedra dispón dun en 

Redondela co mesmo número de prazas, e a provincia da Coruña tamén conta cun 

centro público para que estas persoas poidan continuar coa súa formación e 

mellora da saúde. Que Ourense non dispoña dun centro destas características 

supón auténticos dramas familiares ao ter que separar centos de quilómetros ás 

nais e pais dos seus fillos e fillas, e vulnera o dereito a decidir das familias, polo 

que compre dar unha solución áxil e axeitada a esta situación tal como demanda 

dita plataforma cidadá.  

 

Ás portas do comezo da campaña electoral das eleccións autonómicas celebradas 

o 25 de setembro do 2016, a Xunta de Galicia anunciaba o seu compromiso para 

poñer un marcha un centro público en Ourense para a continuidade na atención 

das persoas con discapacidade a partir dos 21 anos, sen facer ningún tipo de 

concreción a respecto de cando se construirá o mesmo, o número de prazas do 

que disporá, e se os servizos que se presten no mesmo serán todos de titularidade 

pública.  

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Tralas protestas, non soamente das nais e pais e de toda a esta plataforma cidadá 

senón tamén de milleiros de ourensáns e ourensás que saíron as rúas para 

reclamar a Xunta de Galicia que cumprira os seus compromisos, a Consellería de 

Política Social mudaba a posible situación do mesmo. Dende o Goberno galego 

anunciábase que o Centro de Atención a Persoas con Discapacidade maiores de 

21 anos, CAPD de Ourense, se construiría nun solar de 4 600 metros cadrados 

cedido polo Concello de Ourense, situado no barrio de Barrocás. 

 

En setembro de 2018 a daquelas directora xeral de Maiores e Persoas con 

Discapacidade, na actualidade conselleira de Política Social, presentaba en 

Ourense o proxecto elixido polo xulgado entre os 15 que optaban a ser o futuro 

centro residencial e de atención a persoas con discapacidade de Ourense, que 

corresponde a idea “Asiste.00”de Iglesias Veiga Arquitectos de A Coruña, que 

terá un custo de 5,5 millóns de euros. 

 

O proxecto de orzamentos da Xunta de Galicia para o ano 2019, contempla un 

investimento de 600.000 euros para a construción deste centro. 

 

O 16 de xaneiro de 2019 aprobábase sen modificacións e por unanimidade, unha 

iniciativa do Grupo Parlamentario Socialista coa seguinte parte resolutiva: 

  

"O Parlamento de Galicia insta a Xunta de Galicia a:  

1.  Licitar a obra do centro de atención para persoas con diversidade funcional 

de Ourense para maiores de 21 anos antes de maio do ano 2019, así como que 

estean listos os pregos que rexerán o procedemento de adxudicación da mesma e 

o seu equipamento. 

2. Comprometerse firmemente para que o CAPD de Ourense estea a pleno 

rendemento no ano 2020. 

3. Adoptar de maneira urxente todas as medidas precisas para solventar, mentres 

o CAPD  de Ourense non estea a pleno rendemento, a falla de prazas públicas 

para persoas con discapacidade En Ourense”. 

 

A conselleira de Política Social presentaba en Ourense o pasado 31 de xullo o 

proxecto do centro de atención a persoas con diversidade funcional, onde 

anunciou tamén que a licitación da actuación terá lugar no mes de setembro 

cando se aprobe no Consello da Xunta a autorización para enviar o procedemento 

ao Boletín Oficial da Unión Europea. 

 

O 3 de agosto representantes da plataforma Procap reuníronse co director xeral de 

Maiores e Persoas con Discapacidade e a delegada da Xunta en Ourense, para 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

coñecer polo miúdo o proxecto do futuro centro de atención para persoas con 

diversidade funcional. Trala xuntanza, a plataforma amosou a súa preocupación 

pola posibilidade de que a Xunta de Galicia teña previsto que o centro non sexa 

100 % de xestión pública. 

 

Por todo o exposto, a deputada e o deputado que asinan formulan as seguintes 

preguntas para o seu debate en Comisión: 

 

1. Pode garantir a Xunta de Galicia que o futuro centro de atención a persoas 

con diversidade funcional de Ourense, vai ser de xestión 100 % pública? 

2. Cal será o número de prazas de empregados e empregadas públicas que 

terá o futuro centro? 

3. Cando ten previsto a Xunta de Galicia que comecen as obras deste centro? 

4. A que se deben as demoras que sofre a construción do futuro centro de 

atención a persoas con diversidade funcional de Ourense? 

5. Que medidas está tomando o goberno galego para solventar, mentres o 

CAPD  de Ourense non estea en funcionamento, a falla de prazas públicas 

para persoas con discapacidade en Ourense? 

6. Cando ten previsto a Xunta de Galicia que o CAPD de Ourense estea a 

pleno rendemento? 

 

 

Pazo do Parlamento, 09 de agosto de 2019 

 

Asdo.: Noela Blanco Rodríguez 

   Julio Torrado Quintela 

Deputada e deputado do G.P. dos Socialistas de Galicia 

 

 
Asinado dixitalmente por: 

 
Noela Blanco Rodríguez na data 12/08/2019 09:51:04 

 
Julio Torrado Quintela na data 12/08/2019 09:51:14 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.7 54485(10/POC-008606)

Grupo Parlamentario do Bloque Nacionalista Galego

Prado Cores, María Montserrat e 5 máis

Sobre as medidas adoptadas pola Xunta de Galicia para evitar

a precariedade laboral da mocidade e a súa valoración

respecto das actuacións que están a levar a cabo as empresas

de traballo temporal

Publicación da iniciativa, 524, 04.09.2019



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

1 

 

Á Mesa do Parlamento 

Montserrat Prado Cores, Olalla Rodil Fernández, Ana Pontón Mondelo, 

Xosé Luis Rivas Cruz, Noa Presas Bergantiños e Luis Bará Torres, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 5ª, relativa as medidas a tomar diante da dramática situación laboral 

da mocidade galega. 

 

Os datos da situación laboral da mocidade galega mostran unha imaxe de 

devastación. 

Todo o emprego que se perdeu nos últimos dez anos foi entre os menores de 35 

anos onde tamén descendeu máis o salario medio anual. Son os que teñen os ingresos 

máis baixos e son os que máis descenderon en número neste período: reduciuse 

fortemente o número de traballadores/as con menos de 18 anos, concretamente un 

49,4%, pero aínda se reduciron máis os ingresos salariais deste grupo, xa que a caída 

dos mesmos foi do 69,1%, cunha caída de ingresos de 1.347 euros/ano. 

Entre os 18 e os 35 anos, descendeu o emprego asalariado máis dun 30%, 

142.000 persoas menos, e entre os traballadores/as con idades comprendidas entre os 18 

e 25 anos os seus salarios descenderon un 21,4%, 1.783 euros/ano menos. 

No caso dos traballadores e traballadoras de entre 26 e 35 anos o descenso do 

salario medio anual foi do 7,3%, 1.112 euros/ano menos. Até os 25 anos os 

asalariados/as galegos acadaron uns ingresos inferiores ó SMI. 

As 302.233 persoas traballadoras menores de 36 anos non acadan o salario 

medio anual galego. . 

 

Polas razóns expostas formúlanse as seguintes preguntas para resposta oral na 

Comisión 5ª: 

Que iniciativas ten tomado o Goberno galego para impedir a precariedade 

laboral da mocidade galega? 

Considera acaído o Goberno galego que con cartos públicos se financie a 

precariedade laboral da mocidade galega? 

Considera que é emprego digno e de calidade o emprego xuvenil baseado en 

fórmulas como o contrato de prácticas, de formación, fórmulas de non contratación 

como son as bolsas que substitúen postos de traballo? 

Que valoración fai das actuacións que realizan as ETTs? 

 

Santiago de Compostela, 29 de agosto de 2019 

 

Asdo.: Montserrat Prado Cores 

Noa Presas Bergantiños 

Luis Bará Torres 

Olalla Rodil Fernández 

Xosé Luis Rivas Cruz 

Deputadas e deputados do G.P. do BNG 

Ana Pontón Mondelo  

Portavoz do G.P. do BNG 

 

 

 

Asinado dixitalmente por: 

 

María Montserrat Prado Cores na data 29/08/2019 13:23:24 

 

Xosé Luis Bará Torres na data 29/08/2019 13:23:31 

 

Noa Presas Bergantiños na data 29/08/2019 13:23:37 

 

Olalla Rodil Fernández na data 29/08/2019 13:23:47 

 

Xose Luis Rivas Cruz na data 29/08/2019 13:23:55 

 

Ana Pontón Mondelo na data 29/08/2019 13:24:03 

Reunión da Comisión 5ª, Sanidade, Política Social e Emprego

Día: 03.10.2019        Hora: 10:30

Orde do día

 

 

1.8 55361(10/POC-008735)

Grupo Parlamentario Popular de Galicia

Fernández Macías, Jackeline Elizabeth e 8 máis

Sobre o balance do Goberno galego respecto do desenvolvemento

da campaña de verán 2019, da Dirección Xeral de Xuventude,

Participación e voluntariado, e dos campamentos levados a

cabo baixo o lema "O verán que queres vivir"

Publicación da iniciativa, 533, 18.09.2019



 

 

A Mesa do Parlamento 

Jackeline E. Fernández Macías, Encarna Amigo Díaz, Marián García Míguez, 

Aurelio Núñez Centeno, Marta Rodríguez Arias, Marta Rodríguez-Vispo Rodríguez, 

Soraya Salorio Porral, Miguel Tellado Filgueira e Raquel Arias Rodríguez, 

deputadas e deputados do Grupo Parlamentario Popular de Galicia, ao abeiro do 

disposto no artigo 152 e concordantes do Regulamento da Cámara, presentan ante esa 

Mesa, a seguinte pregunta para a súa resposta oral na Comisión 5ª, Sanidade, 

Política Social e Emprego. 

 

No ano 2016, o Partido Popular de Galicia presentouse ás eleccións autonómicas cun 

programa electoral que, na súa área de xuventude, adquiría, entre outros, o 

compromiso de “Incrementar o número de prazas en campamentos de verán”.  A 

sociedade galega avalou de xeito maioritario ese programa electoral e corresponde 

agora ao goberno xurdido desas eleccións cumprilo. 

 

O pasado 22 de abril publicábase no Diario Oficial de Galicia a orde pola que se 

convocaba e se regulaba a oferta de prazas xuvenís dentro da Campaña de Verán 

2019.  

 

A Consellería de Política Social, e máis concretamente, a Dirección Xeral de 

Xuventude, Participación e Voluntariado, presentou un ano máis este programa con 

diferentes tipos de iniciativas e proxectos orientados a mellorar a calidade de vida da 

nosa xuventude, así como incrementar as súas competencias e o seu benestar. 

 

A oferta de ocio deste ano para os mozos e mozas durante a época estival, presentada 

baixo o lema “O verán que queres vivir”, contou cun total de 9834 prazas, o que supuxo 

62 máis que o ano anterior. 

 

Esta campaña de verán permitiulle á xuventude galega adicar o seu tempo libre a 

realizar actividades de educación non formal de carácter diverso, cumprindo tamén cos 

obxectivos de inclusión social, coma por exemplo, nos campamentos de verán abertos 

a persoas con discapacidade ou as convocatorias específicas para os fillos e fillas de 

mulleres vítimas de violencia de xénero. 

 

Co programa “O verán que queres vivir”, a Dirección Xeral de Xuventude, Participación 

e Voluntariado deu resposta ás necesidades e inquedanzas das mozas e mozos 

galegos, de xeito que: 

 Fomentou o voluntariado en actividades cunha vertente formativa 

 Mellorou a conciliación das familias galegas 

 Dinamizou o sector da educación e o tempo de lecer 

Tendo en conta o incremento de prazas xuvenís ofertadas, o aumento no número de 

campamentos ofertados, así como a diversificación das súas temáticas, os deputados 

asinantes, formulan a seguinte pregunta en Comisión: 

Qué balance realiza o Goberno galego da Campaña de Verán 2019 e dos 

campamentos levados a cabo na mesma, baixo o lema “O verán que queres vivir”? 

 
Santiago de Compostela, 10 de setembro de 2019 
 
 
Asinado dixitalmente por: 

 
Jackeline Elizabeth Fernández Macías na data 10/09/2019 11:19:10 

 
María Encarnación Amigo Díaz na data 10/09/2019 11:19:21 

 
María Ángeles Garcia Míguez na data 10/09/2019 11:19:39 

 
Aurelio Alfonso Núñez Centeno na data 10/09/2019 11:19:51 

 
Marta Rodriguez Arias na data 10/09/2019 11:20:09 

 
Marta María Rodríguez-Vispo Rodríguez na data 10/09/2019 11:20:26 

 
María Soraya Salorio Porral na data 10/09/2019 11:20:39 

 
Miguel Ángel Tellado Filgueira na data 10/09/2019 11:20:50 

 
Raquel Arias Rodríguez na data 10/09/2019 11:21:05 

